
O‘ZBEKISTON UMUMIY O‘RTA 
TA’LIM MAKTABLARIDA 
PEDAGOGIK KONFLIKTLAR 
TIPOLOGIYASINI O‘RGANIB 
BORISHNING AMALIY 
ISTIQBOLLARI
Umarova Zuxra Abduraxmanovna
Chirchiq davlat pedagogika universiteti
Pedagogika fanlari bo‘yicha falsafa doktori (PhD), dotsent

Annotatsiya: Ushbu maqolada O‘zbekiston umumiy o‘rta ta’lim maktablarida pedagogik konfliktlar tipologiyasini o‘rga
nishning amaliy istiqbollari tahlil qilinadi. O‘zbekiston - 2030 strategiyasi doirasida ta’lim sifatini oshirish vazifalari amalga 
oshirilayotgan bir paytda, pedagogik konfliktlarning ta’lim jarayoniga ijobiy va salbiy ta’sirini ilmiy asoslash dolzarb 
ahamiyat kasb etadi.

Tadqiqotda nazariy-metodik tahlil, pedagogik tajriba-sinov va kuzatish metodlaridan foydalanilgan. Natijalar shuni ko‘rsa-
tadiki, pedagogik konfliktlarni tipologik o‘rganish ta’lim va tarbiya jarayonini kuchaytirish, o‘qituvchilarning ilmiy-pedagogik 
malakasini oshirish hamda umumiy o‘rta ta’lim infratuzilmasini zamonaviylashtirish orqali konfliktogen holatlarning oldini 
olish imkonini beradi.

Maqolada aralash ta’lim sharoitidagi konfliktlar monitoringi, o‘quvchilarning o‘zlashtirish darajasini baholash hamda 
hududiy ijtimoiy-pedagogik markazlar tashkil etish bo‘yicha amaliy tavsiyalar ishlab chiqilgan. Olingan xulosalar umumiy 
o‘rta ta’lim muassasalarida pedagogik konfliktlarni samarali boshqarish va ta’lim sifatini ta’minlashga xizmat qiladi.

Kalit so‘zlar: umumiy o‘rta ta’lim, pedagogik konflikt, tipologiya, ta’lim sifati, o‘qituvchi malakasi, konfliktogen holatlar, 
aralash ta’lim, pedagogik monitoring, ta’lim va tarbiya, amaliy istiqbollar.
Abstract: This article analyzes the practical prospects of studying the typology of pedagogical conflicts in general sec-
ondary schools of Uzbekistan. In the context of implementing the Uzbekistan - 2030 Strategy aimed at improving the 
quality of general secondary education, the scientific substantiation of both positive and negative impacts of pedagogical 
conflicts on the teaching and upbringing process becomes highly relevant.

The research employs theoretical-methodological analysis, pedagogical experimentation, and observation. The results 
indicate that typological study of pedagogical conflicts enables the prevention of conflict-generating situations through 
strengthening educational processes, enhancing teachers’ scientific and pedagogical competencies, and modernizing 
school infrastructure.

The article proposes practical recommendations for monitoring conflicts in blended learning environments, assessing stu-
dents’ academic performance, and establishing regional socio-pedagogical centers. The findings contribute to effective 
management of pedagogical conflicts and ensuring the quality of general secondary education.

Key words: general secondary education, pedagogical conflict, typology, quality of education, teacher competence, 
conflict-generating situations, blended learning, pedagogical monitoring, teaching and upbringing, practical prospects.

Аннотация: В данной статье анализируются практические перспективы изучения типологии педагогических 
конфликтов в общеобразовательных школах Узбекистана. В условиях реализации стратегии Узбекистан - 2030, 
направленной на повышение качества общего среднего образования, научное обоснование позитивного и нега-
тивного влияния педагогических конфликтов на учебно-воспитательный процесс приобретает особую актуаль-
ность.

В исследовании использованы теоретико-методологический анализ, педагогический эксперимент и наблюдение. 
Результаты показывают, что типологическое изучение педагогических конфликтов позволяет предотвращать кон-
фликтогенные ситуации через усиление учебно-воспитательного процесса, повышение научно-педагогической 
квалификации учителей и модернизацию инфраструктуры школ.

В статье разработаны практические рекомендации по мониторингу конфликтов в условиях смешанного обучения, 
оценке уровня усвоения знаний учащимися и созданию региональных социально-педагогических центров. Полу-
ченные выводы способствуют эффективному управлению педагогическими конфликтами и обеспечению каче-
ства общего среднего образования.

Ключевые слова: общее среднее образование, педагогический конфликт, типология, качество образования, ква-
лификация учителя, конфликтогенные ситуации, смешанное обучение, педагогический мониторинг, обучение и 
воспитание, практические перспективы.

KIRISH
“O‘zbekiston – 2030” strategiyasi qabul qilinishi bilan mamlakatda umumiy o‘rta ta’lim sifatiga erishish 

asosiy davlat vazifalaridan biri sifatida belgilandi [1]. Ta’lim sifatini ta’minlash jarayonida o‘qituvchi va o‘quvchi 
o‘rtasidagi, shuningdek, ta’lim muhiti va rahbariyat o‘rtasidagi pedagogik konfliktlarning roli tobora dolzarblash-
moqda. Zamonaviy tadqiqotlar shuni ko‘rsatadiki, pedagogik konfliktlarning ta’lim jarayoniga ijobiy (motivatsi-
yani oshirish, muammolarni ochiq muhokama qilish) va salbiy (o‘zlashtirish pasayishi, psixologik noqulaylik) 
ta’siri mavjud [2; 3].

S.V. Banikinaning ta’kidlashicha, “zamonaviy maktabda konfliktlar faqatgina salbiy hodisa sifatida emas, 
balki pedagogik jarayonni takomillashtirishning potensial manbai sifatida ham qaralishi lozim” [2, b. 45]. Xuddi 
shunday fikrni N.V. Krogius ham qo‘llab-quvvatlaydi: “Konflikt jarayonida shaxs omilini to‘g‘ri tushunish va bosh-
qarish pedagogik samaradorlikning asosiy shartlaridan biridir” [3, b. 78].

Shu sababli, umumiy o‘rta ta’lim muassasalaridagi pedagogik konfliktlarni tipologik jihatdan tasniflash, 
ularning kelib chiqish mexanizmlarini o‘rganish va amaliy boshqaruv yo‘llarini ishlab chiqish ilmiy va amaliy 
jihatdan muhim ahamiyatga ega. Maqolaning asosiy maqsadi - umumiy o‘rta ta’lim maktablarida pedagogik 
konfliktlar tipologiyasini o‘rganib borishning amaliy istiqbollarini tahlil qilish va samarali profilaktika mexanizm-
larini taklif etishdan iborat.

MAVZUGA OID ADABIYOTLAR SHARHI
Pedagogik konfliktlar ta’lim jarayonining tabiiy va ajralmas tarkibiy qismi sifatida xorijiy va mahalliy tadqi

qotlarda keng yoritilgan. Konfliktologiya fanining rivojlanishi shuni ko‘rsatdiki, pedagogik konfliktlar nafaqat 
qarama-qarshilik, balki o‘zaro munosabatlarni takomillashtirishning potentsial manbai sifatida qaralishi kerak.

S.V. Bani kinia ta’kidlaganidek, zamonaviy maktabdagi konfliktlar faqat salbiy hodisa emas, balki peda-
gogik jarayonni takomillashtirishning muhim omilidir [2].

N.V. Krogius esa shaxs omilini to‘g‘ri tushunish va boshqarish pedagogik samaradorlikning asosiy shartla
ridan biri ekanligini asoslab bergan [3].

Pedagogik konfliktlarning tipologiyasi bo‘yicha xorijiy adabiyotlarda ular ko‘pincha ishtirokchilar tarkibi, 
kelib chiqish sabablari, mazmuni va rivojlanish dinamikasi bo‘yicha tasniflanadi. Masalan, Galtung (1969) 
va Thomas-Kilmann (1974) modellari konfliktlarni qiymatli, axborotli va emotsional turlarga ajratgan bo‘lsa, 
zamonaviy tadqiqotchilar ularni konstruktsiv va destruktiv oqibatlarga ko‘ra farqlaydilar.

O‘zbekiston olimlari (Karimov Sh.T., 2021; Umarova Z.A., 2021, 2023) pedagogik konfliktlarni maktab 
muhiti, o‘quv dasturlari, o‘qituvchi-o‘quvchi va ota-ona-o‘qituvchi munosabatlari kontekstida o‘rganishga 
alohida e’tibor qaratgan [4; 5; 7]. Ularning ishlarida konfliktlarning yosh xususiyatlari, mintaqaviy farqlar va maktab 
mikroiqlimiga ta’siri tahlil qilingan.

Raqamli ta’lim davrida aralash ta’lim sharoitida pedagogik konfliktlarning yangi shakllari paydo bo‘layot
gani D.A. Rahimov (2023) tadqiqotlarida ko‘rsatilgan bo‘lib, raqamli muhitdagi kommunikativ noaniqliklar, 
texnologik tafovutlar va virtual o‘zaro ta’sir madaniyatining yetishmasligi konfliktogen omillar sifatida namoyon 
bo‘lmoqda [8]. Bu esa an’anaviy tipologiyalarni zamonaviy talablar asosida qayta ko‘rib chiqish zaruratini yuzaga 
keltirmoqda.

O‘zbekiston ta’lim tizimida konfliktlarni boshqarish masalasi “O‘zbekiston - 2030” strategiyasi va “2022-
2026 yillarda xalq ta’limini rivojlantirish bo‘yicha Milliy dastur”da pedagogik kadrlarning kasbiy kompetensiyala-
rini oshirish, zamonaviy ta’lim texnologiyalarini joriy etish va ta’lim muhitini insonparvarlashtirish orqali hal etish 
ko‘zda tutilgan [1; 6]. UNESCOning “Education 2030: Incheon Declaration” hujjatida ham inklyuziv, teng va sifatli 
ta’limni ta’minlashda konfliktologik yondashuvlarni joriy etish muhimligi ta’kidlangan [10].

Shu bilan birga, amaliyotda pedagogik konfliktlarni tipologik jihatdan tizimli o‘rganish, ularning dinami-
kasini monitoring qilish va oldini olish mexanizmlarini ishlab chiqish bo‘yicha ilmiy asoslangan yagona uslubiy 
yondashuvlar yetishmayapti. Xususan, umumiy o‘rta ta’limda konfliktlarni aralash ta’lim sharoitida monitoring 
qilish, hududiy ijtimoiy-pedagogik markazlar faoliyatini muvofiqlashtirish va o‘qituvchilarning konfliktologik 
kompetensiyalarini standartlashtirish bo‘yicha amaliy tavsiyalar cheklangan. Ushbu tadqiqot ana shu ilmiy-
amaliy bo‘shliqni to‘ldirishga qaratilgan bo‘lib, konfliktlarni tasniflash, ularning ta’lim sifatiga ta’sirini baholash va 
samarali boshqaruv yo‘llarini ishlab chiqishga xizmat qiladi.

TADQIQOT METODOLOGIYASI
Tadqiqot obyekti sifatida O‘zbekiston umumiy o‘rta ta’lim maktablarida yuzaga keladigan pedagogik konf-

liktlar, predmeti esa ularning tipologik tasnifi va amaliy boshqaruv mexanizmlari belgilandi. Ishda nazariy-
metodologik tahlil, pedagogik tajriba-sinov, kuzatish, ekspert baholash, statistik ma’lumotlarni qayta ishlash va 
monitoring metodlaridan foydalanilgan.

Ma’lumotlar bazasi xalqaro va milliy pedagogik adabiyotlar, davlat ta’lim standartlari, me’yoriy hujjatlar 
hamda muallifning empirik tadqiqot natijalariga asoslangan. Tadqiqot jarayonida konfliktlarning tarkibi, turlari, 
kelib chiqish sharoitlari va ta’lim sifatiga ta’sir darajasi kompleks tahlil qilindi.

O‘zbekiston Respublikasi Vazirlar Mahkamasining “2022-2026 yillarda xalq ta’limini rivojlantirish bo‘yicha 
Milliy dastur”ida ta’kidlanganidek, “pedagogik kadrlarning kasbiy kompetensiyalarini rivojlantirish, zamonaviy 
ta’lim texnologiyalarini joriy etish va ta’lim muhitini insonparvarlashtirish orqali konfliktli vaziyatlarni oldini olish 
muhim vazifa hisoblanadi” [6]. Bu hujjat tadqiqotimizning metodologik asoslaridan biri bo‘lib xizmat qildi.

Shuningdek, YUNESKOning “Education 2030: Incheon Declaration” hujjatida ta’lim tizimidagi konfliktlarni 
boshqarish “inklyuziv, teng va sifatli ta’limni ta’minlashning ajralmas qismi” sifatida belgilangan [10]. Mazkur 
xalqaro yondashuvlar milliy tadqiqotimizdagi metodik yondashuvlarni boyitishga xizmat qildi.

TAHLIL VA NATIJALAR
Tadqiqot natijalari shuni ko‘rsatadiki, pedagogik konfliktlarni oldini olish va samarali bartaraf etish uchun 

quyidagi amaliy yo‘nalishlar asosiy o‘rin tutadi:

1.	 Ta’lim va tarbiya jarayonini kuchaytirish

O‘quvchilarning o‘zlashtirish jarayonini tizimli nazorat qilish, oliy pedagogik muassasalar bilan hamkorlikda 
konflikt monitoringini yo‘lga qo‘yish va faol o‘qituvchilar tajribasidan unumli foydalanish konfliktogen holatlarni 
kamaytiradi. Xususan, o‘quvchilarda nostandart va ijodiy fikrlash ko‘nikmasini shakllantirish ularning muammo-
larga konstruktiv munosabatda bo‘lishiga olib keladi.

O‘zbekiston Respublikasi fan arbobi Gʻ.Muhamedovning ta’rifiga ko‘ra, “nostandart fikrlash - bu shaxsning 
odatiy tarziga nomuvofiq, g‘ayrioddiy fikrlashi, noodatiy usul va yo‘llar bilan xulosalar chiqarishi, vazifadan chi
qishning hatto g‘ayritabiiy, ammo eng maqbul muqobillarini izlab topish ko‘nikmasidir” [9]. Shu jihatdan nostan-
dart fikrlash o‘quvchining o‘z ijodiy va mustaqil fikrlash ko‘nikmasiga ega bo‘lishiga olib keladi, bu esa peda-
gogik konfliktogenlarga sabab bo‘lmaydi.

Aralash ta’lim (oflayn, onlayn, mustaqil) sharoitida pedagogik konfliktlarni tipologik o‘rganish ta’lim jara
yonining nazariy, metodik va texnologik asoslarini yangilash imkonini beradi. Rahimov D.A. ta’kidlaganidek, 
“blended learning environments konflikt boshqaruvida yangi imkoniyatlar ochadi, chunki u o‘quvchilarning indi-
vidual ehtiyojlariga moslashuvchanlikni ta’minlaydi” [8, p. 118].

2.	 O‘qituvchilarning ilmiy va o‘quv malakalarini takomillashtirish

Zamonaviy o‘qituvchi konfliktogen vaziyatlarni ilmiy tahlil qilish, o‘qitish metodlarini individuallashtirish va 
faoliyatni samarali rejalashtirish ko‘nikmalariga ega bo‘lishi lozim. Karimov Sh.T. tadqiqotlarida ko‘rsatilganidek, 
“pedagogik konfliktlarning psixologik-pedagogik xususiyatlarini tushunish o‘qituvchining kasbiy mahoratini 
oshirishda hal qiluvchi omil hisoblanadi” [7, b. 49].

Oliy pedagogik ta’lim jarayonida bo‘lajak mutaxassislarda konfliktologiya bo‘yicha ilmiy ko‘nikmalarni 
shakllantirish, amaliyotdagi o‘qituvchilar uchun malaka oshirish dasturlariga konflikt boshqaruvi modularini 
kiritish, shuningdek, hududlar kesimida ijtimoiy-pedagogik markazlar tashkil etish samaradorlikni oshiradi. 

Umarova Z.A. ta’kidlaganidek, “boshlang‘ich ta’limda konfliktologiyani o‘rganish o‘qituvchilarga konfliktli vazi-
yatlarni oldindan ko‘rish va ularni konstruktiv hal qilish imkonini beradi” [5, b. 112].

3.	 Umumiy o‘rta ta’limni rivojlantirish va infratuzilmani yaxshilash

Zamonaviy ta’lim muhiti yaratish, o‘quv-texnik jihozlarni yangilash va elektron resurslar bazasini takomil-
lashtirish konfliktlarning kelib chiqish ehtimolini pasaytiradi. O‘qitishning yangi shakllarini (hamkorlikdagi, kred-
it-modul tizimi, maxsus yo‘naltirilgan ta’lim) joriy etish, ta’lim yutuqlarini ommalashtirish va tajriba almashinuvini 
kengaytirish pedagogik jarayonning barqarorligini ta’minlaydi.

“2022-2026 yillarda xalq ta’limini rivojlantirish bo‘yicha Milliy dastur”da belgilanganidek, “ta’lim infratu
zilmasini zamonaviylashtirish va raqamli texnologiyalarni joriy etish pedagogik jarayonlarning samarador
ligini oshirishda muhim o‘rin tutadi” [6]. Bu yo‘nalishdagi chora-tadbirlar pedagogik konfliktlarni oldini olishda 
profilaktik ahamiyatga ega.

4.	 Monitoring va boshqaruv tizimi

Umumiy o‘rta ta’lim maktablarida pedagogik konfliktlar tipologiyasini doimiy monitoring qilish uchun 
“ZiyoNET” ta’lim portali doirasida maxsus elektron format yaratish maqsadga muvofiq. Bu tizim tuman, shahar 
va viloyatlar kesimida konfliktlar holatini statistik tahlil qilish, vaqtida profilaktika choralarini ko‘rish va ta’lim 
jarayoniga konstruktiv yondashuvni shakllantirish imkonini beradi.

S.V. Banikina ta’kidlaganidek, “konfliktlarni monitoring qilish tizimi pedagogik jarayonni boshqarishda 
ob’yektiv ma’lumotlarga asoslanish imkonini beradi va profilaktik choralarni rejalashtirishda muhim vosita 
hisoblanadi” [2, b. 134].

XULOSA VA TAKLIFLAR
Umumiy o‘rta ta’lim maktablarida pedagogik konfliktlar tipologiyasini o‘rganib borish ta’lim sifatini ta’min-

lashning muhim amaliy mexanizmi hisoblanadi. Tadqiqot natijalari shuni isbotlaydiki, ta’lim va tarbiya jaray-
onini kuchaytirish, o‘qituvchilarning ilmiy-pedagogik malakasini muntazam oshirish, maktab infratuzilmasini 
zamonaviylashtirish va tizimli monitoring yo‘lga qo‘yilishi konfliktogen holatlarni oldini olish hamda ularni peda-
gogik-psixologik qonuniyatlar asosida bartaraf etish imkonini beradi.

“O‘zbekiston – 2030” strategiyasida belgilangan vazifalarni amalga oshirish jarayonida pedagogik konf-
liktlarni boshqarish masalasiga ilmiy yondashuv ta’lim sifatini ta’minlashning ajralmas sharti hisoblanadi [1]. 
Krogius N.V. ta’kidlaganidek, “konfliktlarni boshqarish - bu faqatgina muammolarni hal qilish emas, balki ta’lim 
jarayonini rivojlantirishning strategik resursidir” [3, b. 156].

Kelgusida umumiy o‘rta ta’lim muassasalarida pedagogik konfliktlarni boshqarish bo‘yicha yagona milliy 
platforma yaratish, o‘qituvchilarning konfliktologik kompetensiyalarini davlat standartlari darajasida shakllanti-
rish va xalqaro tajribani milliy ta’lim tizimiga moslashtirish dolzarb vazifalar sifatida qolmoqda. YUNESKO tavsi-
yalariga muvofiq, “ta’lim tizimidagi konfliktlarni boshqarishda xalqaro hamkorlik va tajriba almashinuvi samara-
dorlikni oshirishda muhim omil hisoblanadi” [10].

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

